Cyngor Cymuned Llanrug
Cofnodion o’r cyfarfod a gynhaliwyd am 7 o’r gloch Nos Fawrth, 15fed o Orffennaf, 2008 yn Y Sefydliad Coffa, Llanrug.

1. Croesawodd ER bawb i’r cyfarfod gan estyn croeso arbennig i’r aelodau newydd. Llongyfarchodd y clerc ar enedigaeth ei mab, Owain. 
2.
Yn bresennol: Cyngh. Eryl Roberts (ER), Cyngh. Arwel Thomas (AT), Cyngh. Delyth Tomos (DT),  Cyngh. Clifford Williams (CW), Cyngh. Hefin Jones (HJ), Cyngh. Derfel Jones (DJ), Cyngh. Meirwen Lloyd (ML), Cyngh. Rhian Thomas (RhT) ac Emma Williams (clerc).

Ymddiheuriadau: Cyngh. Meryl Green (MG), Cyngh. Goronwy Hughes (GH), Cyngh. Avril Jones (AJ), Cyngh. Alan Pritchard (AP), Cyngh. Nan Humphreys (NH).
3. Datgan Buddiant Personol: I’w datgelu fel y maent yn codi. Eglurodd ER y bydd yn rhaid i aelodau fynd allan o’r ystafell pan fydd eitem gyda buddiant personol yn cael ei drafod.
4. Adborth gan y pensaer am y prosiect i Ddatblygu Cae Chwarae Cwm y Glo:

Ni chafwyd dim adborth gan y pensaer. Dywedodd ER fod AP a BJ wedi bod yn yr ysgol yn trafod y cynllun a bod rhai sylwadau wedi eu gwneud. Ni allwyd trafod hyn ymhellach yn absenoldeb y cynghorwyr mewn cwestiwn. 
5. Cadarnhau Cofnodion: Cadarnhawyd y cofnodion. Cynnigwyd gan CW ac eilwyd gan DT. Arwyddwyd copi gan ER.
6. Materion yn codi o’r cofnodion: 
a) Eglurwyd nad oedd yr îs bwyllgor llwybrau byth wedi cyfarfod. Dywedodd HJ y byddai yn cymryd cyfrifoldeb am hyn ac yn trefnu cyfarfod yn y dyfodol agos er mwyn cael symud ymlaen gyda hyn.
b) Heddlu: Eglurodd y clerc fod PC Kennedy wedi cysylltu ac ei fod am ddod yn ôl ati i drefnu dyddiad cyfleus iddo fynychu cyfarfod y cyngor. Penderfynwyd ysgrifennu llythyr ato i’w atgoffa.
c) Gwerthiant: Dywedodd ER y byddai yn cysylltu gyda’r prynwyr ac yn egluro iddynt ein bod yn disgwyl cadarnhad gan y Comisiwn Elusennau cyn cael symud ymlaen gyda’r ddau werthiant, yn unol â’r cyngor cyfreithiol a gafwyd.
7.  Llwybrau Cyhoeddus: Adroddodd y clerc fod dynes wedi cwyno am nad oedd y llwybr ger ei thŷ hi – Bryn Ffridd wedi ei dorri y flwyddyn yma er ei fod wedi ei dorri llynedd. Eglurwyd mai gwaith ychwanegol oedd hyn llynedd a pendefynwyd y dylid cael cadarnhad y byddai Cyngor Gwynedd yn ad-dalu’r gost cyn cytuno i wneud y gwaith. Dywedodd y clerc y byddai yn cael amcan brîs gan Dafydd Lloyd Owen ac yna yn cysylltu gyda Chyngor Gwynedd. Penderfynwyd hefyd i gysylltu gyda’r ddynes a gofyn iddi hi am ffonio Cyngor Gwynedd ei hun i wneud yr un cais. Dywedwyd hefyd y dylai hyn gael ei wneud ar gyfer darn arall o lwybr ger Gelliod.
8. Cynllunio: Nodwyd y ceisiadau canlynol a gafodd eu caniatau/gwrthod gan y Cyngor Sir a drafodwyd gan y Cyngor Cymuned mewn cyfarfodydd blaenorol:

CANIATAWYD:
· C08A/0355/23/LL: Estyniad deulawr ar yr ochr a porth ar flaen yr eiddo: 14 Glan Moelyn.
· C08A/0292/23/LL: Codi 4 sied gardd, man newid i 1 tŷ i gynnwys ffenestr newydd a thanciau nwy, Tai Bryn Gwyn, Tan y Coed, Llanrug.

GWRTHODWYD:

· Dim.
Ceisiadau o’r newydd:

· C08A/0449/23/LL: Codi ystafell haul un llawr ar flaen yr eiddo – Afonwy, Pontrug. Dim gwrthwynebiad - Cynnig: CW, Eilio: HJ.
· C08A/0416/23/LL: Estyniad deulawr ar gefn yr eiddo: 2 Y Bonc, Bryn Bras, Llanrug. Dim gwrthwynebiad, ond y Cynghorwyr yn teimlo ei fod braidd yn rhy llydan - Cynnig: AT, Eilio: DJ.
· C08A/0413/23/CC: Gwaith i goed a warchodir gan orchymyn diogelu coed gan gynnwys dymchwel coed sydd â dilefyd, Parc Gwyliau Brynteg, Llanrug. Dim gwrthwynebiad cyn belled a bod cyfiawnhad dros ei wneud ac y bydd swyddog annibynnol yn archwilio’r coed ar ran Cyngor Gwynedd- Cynnig: HJ, Eilio: DJ.
· C08A/0414/23/LL: Estyniad llawr cyntaf ar ochr yr eiddo: Bwlch cottage, Cwm y Glo. Ar ôl cael caniatâd gan y cynghorwyr eraill, darllenodd y Cadeirydd lythyr a ddaeth i’r cyngor yn gwrthwynebu’r cais ar ôl i’r cynghorwyr dreulio amser yn edrych ar y cynllun. Penderfynwyd gwrthwynebu’r cais ar y sail fod yr adeilad wedi ei or-ddatblygu eisioes. Cynnig: AT, Eilio: CW.
· C08A/0384/23/AM: Codi 8 tŷ fforddiadwy: tir dros y ffordd i Garej Hafod, Llanrug. Gwrthwynebu’r cais ar y sail nad oes angen tai fforddiadwy yn y pentref – yn unol â pholisi Cyngor Gwynedd a roddodd Llanrug ar waelod y tabl o bentrefi a threfi’r sir sydd angen tai fforddiadwy. Cynnig: DJ, Eilio: DT.
· C08A/0418/23/LL: Codi modurdy unllawr a thŷ newydd: Afon Rhos, Llanrug: Gwrthwynebu yn gryf yn unol â gwrthwynebiad y cyngor am gynllun y tŷ. Cynnig: DJ, Eilio: AT.

· C08A/0404/23/LL: Estyniad deulawr ar ochr yr eiddo, estyniad llawr cyntaf a trosi adeilad allanol yn rhan o’r annedd: Bryn Glas, Ceunant. Gwrthwynebu’r cais ar y sail ei fod wedi ei or-ddatblygu eisioes. Cynnig: CW, Eilio: AT.
· C08A/0398/23/AM: Cais amlinellol i godi 12 annedd yn cynnwys 2 dy fforddiadwy: Pen Cae, Ffordd Llanberis, Llanrug. Penderfynwyd i wrthwynebu’r cais gan ei fod y tu allan i’r ffinniau datblygu a bod cais blaenorol hefyd wedi ei wrthwynebu. Cynnig: AT, Eilio: DJ.
9. Cyllideb:
(a) Taliadau – 
Pat McGuinness: Torri gwair Ebrill a Mai 2008 £1,990 (100792)

(b)Derbyniadau: 
Llog banc   £36



Y Fynwent £50





       £86

(c) Ceisiadau am gymorth: 

· Shelter Cymru a Cymdeithas Alzheimer’s –Penderfynwyd eu gohirio tan mis Mawrth.
Ch) Adroddiad Ariannol: Byddai adroddiad ffurfiol yn cael ei baratoi erbyn y cyfarfod nesaf oherwydd cyn lleied o symudiadau ariannol oedd wedi bod ers y cyfarfod diwethaf.
10. Y Fynwent:

i. Diogelwch – Dim.
ii. Cyffredinol: 

· Dywedodd ER fod y fynwent yn parhau i fod yn daclus iawn.
iii. Incwm Angladdau – £50.
11. Heddlu: Gweler 6b uchod.  
12. Gwerthiant Pwll Moelyn: Gweler 6c uchod. Hefyd, darllenwyd llythyr oedd wedi ei yrru i’r Comisiwn Elusennau a gafodd ei ddrafftio gan y cyfreithiwr. Penderfynwyd rhoddi copi o’r llythyr i’r prynwyr. 
13. Materion gan y Cynghorwyr:

a) Trafodwyd yfed o dan oed yn Llanrug a phroblemau fandaleiddio. Dywedwyd fod angen i’r heddlu ddod yma eto i drafod hyn. Penderfynwyd gofyn i’r clerc gysylltu gyda PC Kennedy a gofyn wrtho os y byddai yn gallu mynychu cyfarfod mis Awst oherwydd difrifoldeb y mater.
b) Cafwyd cŵyn gan un o drigolion Stâd Minffordd am eithin yn tyfu ar draws y llwybr sydd yn cael ei ddefnyddio i fynd a’r plant i’r ysgol. Dywedodd ER ei bod am wneud llythyr yn bersonol am y llwybr oherwydd ei damwain diweddar a phenderfynwyd gyrru llythyr gan y cyngor yn gofyn i Gyngor Gwynedd am dorri’r eithin.

c) Gofynwyd a oedd unrhyw un eisiau mynychu cyfarfod blynyddol Cymdeithas Tai Eryri. Yn anffodus, ni allai neb fynychu.

Ch)
Dywedodd ER ei bod hi a CW wedi bod yn First Hydro ac wedi cael croeso mawr yno. Mi wnaethant fwynhau bwffe a thrip ar y bws.
14. Gohebiaeth: 
(a) Oddi wrth Cyngor Gwynedd:
Cyfadran Adnoddau:

· Gorchymyn gwaharddiad trafnidiaeth trwodd dros dro – Lon Groes, Llanrug. Gorchymyn yn dod i rym ar 21ain o Orffennaf, 2008. Nid oedd gwrthwynebiad iddo, felly ddim angen ymateb gan y cyngor.

· Cais wedi ei dderbyn gan Seiont Manor i amrywio trwydded eiddo. Sylwadau i’w derbyn erbyn 18fed o Orffennaf.
Cyfadran yr Amgylchedd:

· Rhybudd y bydd gwaith ar raglen gwella cludiant i’r ysgol – Ysgol Brynrefail yn cychwyn ar 21ain o Orffennaf ac yn parhau am 6 wythnos.

· Hysbysu’r cyngor o fwriad BT i gael gwared â chiosg ffôn yn Ceunant. Sylwadau i’w derbyn erbyn 8fed o Awst. Dim sylwad am ei wneud.

· Cydnabod ein llythyr dyddiedig 7fed o Fawrth parthed adeiladu palmant yn ardal Cwm y Glo. Astudiaeth Dichonoldeb am ei gomisiynu. 
Cyfadran Datblygu:

· Copi o lyfryn ‘Agor y Gist 2007’ sydd yn egluro’r gwahanol grantiau sydd ar gael i’r sector wirfoddol a chymunedol. Penderfynwyd ei gadw rhag ofn y bydd ei angen yn y dyfodol.
(b) Eraill:

(i) Un Llais Cymru – Derbynneb am yr aelodaeth blynyddol ac yn atgoffa’r Cyngor i enwebu cynghorydd i’n cynrychioli yng nghyfarfodydd chwarterol y Pwyllgor ardal. (Gall 2 Gynhorydd gael eu henwebu ond dim ond un pleidlais fydd gan y Cyngor). ER a ML yn rhoddi eu henwau ymlaen i gynrychioli’r cyngor.
(ii) Copi o lythyr a anfonwyd gan DWT i Gyngor Gwynedd ynlgŷn a rhwystr carthffos gyhoeddus. Darllenwyd y llythyrau i’r cynghorwyr eraill gan ER.
(iii) Copi o lythyr a anfonwyd gan DWT i Gyngor Gwynedd ynlgŷn a Rhwydwaith Beicio Dyffryn Peris. Penderfynwyd y byddai’r cyngor hefyd yn gyrru llythyr i gefnogi llythyr DWT.
(iv) Copi o ‘Strategaeth Iechyd, Gofal Cymdeithasol a Lles’ gan y Bwrdd Iechyd Lleol. Aeth ER a’r ddogfen gyda hi i’w darllen.
(v) Copi o lyfryn ‘Gweithio gyda’n gilydd’ gan Gyngor Cefn Gwlad Cymru. Aeth HJ a’r ddogfen gydag ef i’w darllen.
(vi) Ombwdsman: Copïau o daflenni diwygiedig ‘Sut i gwyno bod aelod o awdurdod lleol wedi torri’r côd ymddygiad’. Rhannwyd copi i bawb a dywedodd y clerc y byddai yn gyrru copi i’r cynghorwyr nad oedd yn bresenol.
(vii) Llythyr gan gymdeithas clercod cynghorau lleol yn argymell ymaelodi am gost blynyddol o £70. Anwybyddwyd hwn am ei fod yn uniaith Saesneg.
(viii) Catalog blodau gan J Parker – Hydref 2008.

(ix) Anfoneb gan Idris Morris, Y Fachell am £46.41. Penderfynwyd ei dalu.
(x) Hacker Young: Ffurflen i’w chwblhau fel rhan o archwiliad 2007-08. Y clerc a GH i’w chwblhau.
(xi) Alun Ffred Jones AC: Papur ymgynghori ar dai fforddiadwy yng nghefn gwlad. Annog i’r cynghorwyr ei ddarllen a datgan eu sylwadau. Penderfynwyd y byddai pawb yn darllen y ddogfen ac yn ei phasio ymlaen rhwng y cynghorwyr.
(xii) Ombwdsman – Holiadur i’w gwblhau ar wasanaeth yr Ombwdsman. Dywedodd ER y byddai yn ei drafod gyda DWT.
(xiii) Un Llais Cymru – Holiadur anghenion hyfforddiant i’w gwblhau. Penderfynwyd nad oedd angen mwy o hyfforddiant yn dilyn presenoldeb y cynghorwyr newydd ar y cwrs diweddar ar y côd ymddygiad newydd.
(xiv) Anfoneb gan DL Owen am £980 i dorri’r llwybrau. Penderfynwyd talu’r anfoneb.
(xv) Brian Gibbons AC: Copïau o Gynllun Partneriaeth Llywodraeth Leol 2006-07.
(xvi) Plant a Phobl Ifanc Gwynedd: Copi o ‘Ein Cynllun Ni, Eich Cynllun Chi’. Sylwadau i’w derbyn erbyn 31ain o Orffennaf. Cytunodd DT a RhT i’w ddarllen.
(xvii) Llywodraeth Cynulliad Cymru: Adolygiad o’r trefniadau etholiadol. Sylwadau i’w derbyn erbyn 19eg o Fedi.

(xviii) Swyddfa’r Post: Gwahoddiad i fynychu cyfarfod nôs Lun, 18fed o Awst yng Ngholeg Llysfasi, Rhuthun neu 19eg o Awst yn y Galeri a fydd yn trafod y rhaglen newid rhwydwaith swyddfa’r post ar gyfer yr ardal. Neb am fynychu.
(xix) Ffurflenni blynyddol 2008 yr elusennau gan y Comisiwn Elusennau. Penderfynwyd eu pasio ymlaen i GH.
15. Materion Brys: 
· Dim. 
Arwyddwyd: ……………………………………. Dyddiad: ………………………………

Dyddiad y cyfarfod nesaf, nôs Fawrth, 19eg o Awst am 7 o’r gloch yn Y Sefydliad Coffa, Llanrug – DIM YN YSGOL CWM Y GLO (oherwydd gwyliau’r haf). Os oes unrhyw fater angen ei roi ar y rhaglen, a wnewch chwi ei anfon i mi os gwelwch yn dda.

